
A Bibliografia analitica da lingua galega (2004) constitie o primeiro nimero dos
“Cadernos da BILEGA” (Bibliografia Informatizada da Lingua Galega), a coleccion
con que o Centro Ramoén Pifieiro para a Investigacion en Humanidades pretende dar
a cofiecer en formato libro seccidns especificas da informacién que se vén ofrecendo
gratuitamente desde novembro de 1998 no banco de datos en lifia BILEGA (http://
www.cirp.es/bdo/bil). Este volume inaugural, que conta cunha versién dixital en
PDF (http://www.cirp.es/pub/docs/bilega/bibana.pdf), representa unha excelente
ferramenta para quen quixer achegarse ao corpus bibliografico producido no ano
2004 en relacién ao noso idioma.

No “Limiar” (pdxs. 9-11), Francisco Garcia Gondar —director do proxecto— traza as
coordenadas en que se desenvolve o presente traballo, que nace da necesidade de dar
continuidade ao Repertorio bibliogrdfico da lingiiistica galega desde os seus inicios
ata 1994 inclusive —de aqui por diante, Repertorio—, a primeira publicacion xerada
a partir do material almacenado na BILEGA. Ambas as monografias coinciden
no seu principal obxectivo: forneceren unha informacion bibliografica completa e
actualizada sobre a lingua galega, compatibilizando a edicién dixital coa tradicional,
en papel; con efecto, a utilizacion da Internet como instrumento de traballo habitual
ainda non se tornou unha realidade, polo que se considerou oportuna a preparacion
dun volume para esta iniciativa atinxir unha maior divulgacion.

Na breve aproximacion ao contido xeral da Bibliografia analitica da lingua
galega (2004) —en adiante, Bibliografia— que se realiza neste capitulo introdutorio,
inférmasenos, asemade, de que se mantefien os criterios empregados na plataforma
BILEGA para a seleccion das publicacions catalogadas. Asi, recéllense neste libro
non so traballos de investigacion, mais tamén —e nomeadamente pola sta eficacia
como axentes normalizadores— artigos de cardcter divulgativo ou de opinion, aos
que se suman algins contributos significativos en campos tan diversos como a
etnograffa, a historia, a ecdética ou a critica textual.

Quérese dar ao lume, por tanto, unha monografia exhaustiva —non selectiva— na
area dos estudos lingiiisticos galegos, destinada a un ptblico composto non sé por
especialistas e que persegue non excluir titulos a partir de criterios glotopoliticos.

Importa ainda sinalar, porén, que Garcia Gondar sitia esa mesma pretension de
exhaustividade entre os motivos que provocaron que o libro, centrado en 2004, saise
do prelo catro anos mais tarde.

.

Baixo a epigrafe “Contido e organizacién da bibliografia” (paxs. 13-16) recdllese
o itinerario metodoldxico seguido na elaboraciéon do volume. Primeiro de todo,
esclarécese a temporalidade dos traballos recompilados; non sé aparecen consignados
titulos de 2004, pois contempldronse reedicions e recursos dixitais que, a pesar de
que entraron na Internet anos antes, continiian a se desenvolver. Para alén diso, e
como ¢é obvio, non se puideron rexistrar obras que figuran con data de 2004 e que
cando se fechou a Bibliografia —no dltimo dia de 2006— ainda non viran a luz.

Nun segundo momento, apintanse algunhas consideracidns xerais sobre a disposicién
dos traballos no corpus e o artellamento interno das referencias bibliogréficas. Para
a ubicacion das entradas recorreuse a tres criterios: o tema (o primeiro dun maximo
de cinco), o autor e o titulo (o dos artigos, o dos capitulos de monografias e, a seguir,
o das monografias). Para lograr unha maior funcionalidade, tivéronse en conta
unicamente 273 temas dos 543 que se manexan na BILEGA, reducindose asi de
maneira considerdbel o nimero de seccidns tematicas sen entrada. Dentro de cada
apartado tematico, a organizacion das entradas estabeleceuse por orde alfabética
de autores e, no caso de existiren obras asinadas por un mesmo autor, por ano de
publicacién e por orde alfabética de titulos.

En relacién 4 informacion achegada en cada entrada, os autores manifestan a sia
preocupacion por presentaren o material bibliografico do modo mdis completo e
transparente posibel, para o que non dubidan en preencher entre corchetes os datos
que non figuran nas obras orixinais. Por outra parte, faise fincapé en que o modelo
proposto para referenciar as edicions en lifia € semellante ao das ediciéns impresas
mais implementa algtins elementos (portal, enderezo web, formato e tdltima data
en que foi visitada a pdxina), o que se traduce nun esforzo moi positivo a prol da
estandarizacion na internet.

Logo dos apéndices “Signos, abreviaturas e acrénimos empregados” (paxs. 17-20)
e “Publicaciéns periddicas citadas” (pdxs. 21-26) —este Ultimo moi completo, con
informacién da editora, do lugar de edicion e do enderezo web—, dbrese o capitulo

central do traballo, a “Bibliografia”, que se divide en dous apartados: “Clasificacion
temdtica” e “Repertorio bibliografico”.

Na “Clasificacion tematica” (paxs. 29-36) realizase unha cartografia dos pardmetros
utilizados na catalogacion das entradas bibliograficas. Unha lectura rapida dos dez
temas bdsicos —algtins presentes xa no Repertorio, mais cunha disposicion diferente—
d4 unha boa idea da amplitude e flexibilidade desta publicacion: Traballos xerais e
obras de consulta; Fonética e fonoloxia; Gramdtica, Pragmatica, Lingiifstica Textual

e Andlise do Discurso; Lexicoloxia, Lexicografia e Onomadstica; Dialectoloxia
e Sociolingtiistica; Lingiiistica Histérica e Critica Textual; Psicolingiiistica e
Neurolingiiistica; Didactica do galego, Traducién, Interpretacién e Dobraxe;
Tecnoloxias da Linguaxe; e, en ultimo lugar, Traballos sobre variedades non
xeogréficas do galego.

No interior de cada categoria temdtica saimos ao encontro dun bo nimero de
apartados, organizados do mdis xeral ao mdis especifico, cuxa xerarquia se plasma
nunha dobre numeracion, a dos propios apartados e a das entradas.

Alén disto, é de notar que, co obxecto de preservar a coherencia coa armazon
tematica da BILEGA, os autores da Bibliografia decidiron manter —marcdndoos
con asterisco—algins apartados sen entradas bibliograficas, conscientes de que as{
ficaria patente a escasa vitalidade de certas dreas da lingiifstica galega, en contraste
coa sadde doutras especialidades.

Conforma o “Repertorio Bibliografico” (pdxs. 37-357) un corpus integrado por 803
entradas (correspondentes a 1550 asentos bibliograficos) que desefian o percorrido
editorial de cada un dos traballos. Non obstante, non imos encontrar neste libro unha
definicién sucinta, a modo de glosario, de cada unha das publicaciéns. Polo contrario,
cada entrada contén unha relaciéon dos datos bibliograficos da 1* edicién e das
reedicions realizadas até 2006 inclusive, sen facer exclusion dos traballos en formato
dixital; unha caracterizacion artellada en torno a cinco pardmetros: tipo (investigacion
e opinién/divulgacién), ambito (Xeral, Panromdnico, Iberorroménico, Galego,
Portugués, Castelan e Asturiano-Leonés), enfoque (sincrénico, diacrénico ou ambos),
periodo (Prerromance, Galego Antigo, Galego Medio e Galego Moderno) e variedade
estudada (espacial, sociocultural, situacional e de medio); unha sinopse e, por ultimo,
a indicacidn de posibeis traducions, recensions (deixando féra as destinadas a libros
colectivos e edicidns criticas) e notas de publicacion a que puido dar lugar.

Cerran o volume, complementando e axudando a localizar os textos con criterios
diferentes do temadtico, un conxunto de seis indices, moi claros e pormenorizados:
autores (paxs. 359-368) —en que se especifica o tipo de responsabilidade autoral—,
ambitos (paxs. 368-369), periodos (pdxs. 369-370), variedades (paxs. 370-371),
identificadores (paxs. 371-375) —especialistas, institucions, obras destacadas,
xéneros medievais, corpus lingiifsticos, documentos notariais etc.— e vocdbulos
(paxs. 376-398) —elementos léxicos e gramaticais destacados nas sinopses—.

Ensuma, a Bibliografia analitica da lingua galega (2004), que redne un catdlogo moi
variado de titulos, proporcidnanos unha vision global e rigorosa da heteroxeneidade
e complexidade dos estudos lingiifsticos xerados 4 volta do idioma galego. Con
todo, a inxente cantidade de informacién que brinda non resta axilidade a un texto
que interesa tanto pola clasificacién temadtica proposta como pola sia operatividade

como manual de consulta. Entre os acertos desta publicacion figuran, por un lado,
unha concepcién aberta do feito lingiiistico, e, por outro, a posibilidade de ir mdis
alén dos contidos servidos polas fichas catalograficas das bibliotecas; podemos, por
exemplo, asociar asentos bibliograficos relacionados ou acceder a sinopses que, a
pesar da sta finalidade descritiva, non resultan asépticas.

O traballo estruturouse desde unha perspectiva eminentemente practica. Agradécese
o uso de diferentes niveis para destacar cada entrada por enriba da caracterizacion e
da sinopse correspondentes, asi como o xogo con distintas tipoloxias de letras, que
contribiien de maneira evidente a organizar o material e realzar a accesibilidade do
libro. Porén, ainda que as categorias e subcategorias en que se organiza a bibliografia
estin convenientemente recollidas no “Indice xeral” —facilitando o seguimento
por parte do publico lector e a rdpida localizacién dun punto concreto do texto—,
cabe sinalar que produce certa confusion a falta de coincidencia entre os temas que
aparecen nesta listaxe e os relacionados na “Clasificacion temdtica”.

En conclusidn, e tal e como resaltou o propio Garcia Gondar (2003), a aplicacion
das novas tecnoloxias 4 pesquisa lingiifstica ten provocado unha viraxe significativa
na recolla, producion, edicién, difusién e recepcién de informacién bibliografica
especializada que compre aproveitarmos. Na mesma lifia, podemos afirmar que
publicaciéns como esta Bibliografia —nacida de iniciativas tan ambiciosas como
a BILEGA, que vén unirse a outras como o CODOLGA (Corpus Documentale
Latinum Gallaeciae), o CORGA (Corpus de Referencia do Galego Actual) ouo TILG
(Tesouro Informatizado da Lingua Galega)—, testemufian o avance experimentado
polos estudos lingiifsticos galegos nos tdltimos anos e afianzan a presenza do galego
na rede e nas nosas bibliotecas.

